
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
 Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2014 թվականի մարտի 6-ի «Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» N 275-Ն որոշման մեջ կատարել հետևյալ լրացումը և փոփոխությունը.

1) որոշման 1-ին կետը 4-րդ ենթակետից հետո լրացնել հետևյալ բովանդակությամբ 5-րդ ենթակետով.

«5) որ սկսած 2017 թվականի հունվարի 1-ից` «Պետական նպաստների մասին» Հայաստանի Հանրապետության օրենքի 6-րդ հոդվածի 1-ին մասով սահմանված՝ քաղաքացու բնակության վայրի տարածքային կենտրոն է համարվում այն տարածքային կենտրոնը, որտեղ փաստացի ներկայացվում են սույն որոշմամբ սահմանված դիմումները:»,
2) որոշման N 1 հավելվածի 3-րդ կետից հանել «իր բնակության (հաշվառման) վայրի» բառերը,
3) որոշման N 1 հավելվածի  3.1-ին կետը լրացնել հետևյալ բովանդակությամբ նոր պարբերությամբ.
«Ծննդի պետական գրանցման դեպքում առցանց դիմումը կարող է ներկայացնել նաև քաղաքացիական կացության ակտերի գրանցման  մարմինը:»:
2. Հայաստանի Հանրապետության կառավարության 2014 թվականի հունիսի 26‑ի «Ծերության նպաստը, հաշմանդամության նպաստը, կերակրողին կորցնելու դեպքում նպաստը, ինչպես նաև ծերության նպաստ, հաշմանդամության նպաստ կամ կերակրողին կորցնելու դեպքում նպաստ ստացող անձի մահվան դեպքում թաղման նպաստը նշանակելու և վճարելու կարգը և անհրաժեշտ փաստաթղթերի ցանկը հաստատելու մասին» N 635-Ն որոշման մեջ կատարել հետևյալ լրացումը և փոփոխությունը.

1) որոշման 1-ին կետում «միջոցով» բառից հետո լրացնել «, իսկ սկսած 2017 թվականի հունվարի 1-ից` «Պետական նպաստների մասին» Հայաստանի Հանրապետության օրենքի 6-րդ հոդվածի 1-ին մասով սահմանված՝ քաղաքացու բնակության վայրի տարածքային կենտրոն է համարվում այն տարածքային կենտրոնը, որտեղ փաստացի ներկայացվում են սույն որոշմամբ սահմանված դիմումները» բառերը.
2) որոշման N 1 հավելվածի 6-րդ կետում «ծառայության` իր հաշվառման վայրի» բառերը փոխարինել «ծառայության» բառով:

 
3. Հայաստանի Հանրապետության կառավարության 2015 թվականի հոկտեմբերի 8-ի «Չաշխատող անձին մայրության նպաստ նշանակելու և վճարելու կարգը հաստատելու մասին» N 1179-Ն որոշման մեջ կատարել հետևյալ լրացումը և փոփոխությունը.

1) որոշումը 1-ին կետից հետո լրացնել հետևյալ բովանդակությամբ 1.1-ին կետով.

«1.1. Սահմանել, որ սկսած 2017 թվականի հունվարի 1-ից` «Պետական նպաստների մասին» Հայաստանի Հանրապետության օրենքի 6-րդ հոդվածի 1-ին մասով սահմանված՝ քաղաքացու բնակության վայրի տարածքային կենտրոն է համարվում այն տարածքային կենտրոնը, որտեղ փաստացի ներկայացվում են սույն որոշմամբ սահմանված դիմումները:». 

2) որոշման N 1 հավելվածի 4-րդ կետից հանել «շահառուի բնակության (հաշվառման) վայրի» բառերը:

4. Հայաստանի Հանրապետության կառավարության 2015 թվականի դեկտեմբերի 29-ի «Մինչև երկու տարեկան երեխայի խնամքի նպաստը նշանակելու և վճարելու կարգը հաստատելու և Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություն կատարելու մասին» N 1566-Ն որոշման մեջ կատարել հետևյալ լրացումը և փոփոխությունը.

1) որոշման 1-ին կետը «միջոցով» բառից հետո լրացնել «, իսկ սկսած 2017 թվականի հունվարի 1-ից` «Պետական նպաստների մասին» Հայաստանի Հանրապետության օրենքի 6-րդ հոդվածի 1-ին մասով սահմանված՝ քաղաքացու բնակության վայրի տարածքային կենտրոն է համարվում այն տարածքային կենտրոնը, որտեղ փաստացի ներկայացվում են սույն որոշմամբ սահմանված դիմումները» բառերով.
2) որոշման N 1 հավելվածի 4-րդ կետից հանել «ծնողի բնակության (հաշվառման) վայրի» բառերը:

5. Հայաստանի Հանրապետության կառավարության 2011 թվականի մայիսի 5‑ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման N 1 հավելվածի 4-րդ կետում «ծառայության` իր հաշվառման վայրի» բառերը փոխարինել «ծառայության» բառով:

6. Հայաստանի Հանրապետության կառավարության 2014 թվականի օգոստոսի 28‑ի «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշման մեջ կատարել հետևյալ փոփոխությունները.

1) որոշման N 1 հավելվածի 5-րդ կետից հանել «զոհվածի վերջին բնակության վայրի» բառերը,

2) որոշման N 3 հավելվածում`

ա. 3-րդ կետից հանել «իր բնակության վայրի» բառերը,

բ. 29-րդ կետից հանել «կենսաթոշակառուի գործը գտնվելու վայրի» բառերը: 

7. Սույն որոշումն ուժի մեջ է մտնում 2017 թվականի հունվարի 1-ին:

ՀՀ աշխատանքի և սոցիալական հարցերի նախարար Արտեմ Ասատրյան

Հիմնավորում

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը (նպատակը)

Նախագիծը ներկայացվում է ի կատարումն ՀՀ կառավարության 2016 թվականի հոկտեմբերի 13-ի նիստի (N 01/29.6/[375669]-16) արձանագրության 
2-րդ կետի հանձնարարականի:

Ներկայացվող նախագծի նպատակը շահառուներին մատուցվող ծառայությունների որակը բարելավելն է:

1.1. Կարգավորման ենթակա հարաբերությունների ներկա վիճակը և առկա խնդիրները

«Պետական նպաստների մասին», «Պետական կենսաթոշակների մասին» և «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքների կիրակումն ապահովող   համապատասխան որոշումներով կարգավորվում են նպաստները և կենսաթոշակները նշանակելուն և վճարելուն առնչվող հարաբերությունները:

 Համաձայն ՀՀ կառավարության 2014 թվականի մարտի 6-ի N 275-Ն,
 2014 թվականի հունիսի 26-ի N 635-Ն, 2015 թվականի հոկտեմբերի 8-ի N 1179-Ն և 2015 թվականի դեկտեմբերի 29-ի N 1566-Ն որոշումների՝ նպաստ նշանակելու և վճարելու դիմումը ներկայացվում է  քաղաքացու բնակության վայրի տարածքային կենտրոն:

Համաձայն ՀՀ կառավարության 2011 թվականի մայիսի 5-ի N 665-Ն որոշման՝  կենսաթոշակը նշանակելու և վճարելու դիմումը ներկայացվում է քաղաքացու հաշվառման վայրի` ծառայության` կենսաթոշակ նշանակող ստորաբաժանում, իսկ կենսաթոշակը վերահաշվարկելու, վճարելու, կենսաթոշակ ստանալու իրավունքը վերականգնելու և կենսաթոշակ վճարելը վերսկսելու դիմումը՝ կենսաթոշակի գործը գտնվելու վայրի կենսաթոշակ նշանակող ստորաբաժանում:

Համաձայն ՀՀ կառավարության 2014 թվականի օգոստոսի 28-ի N 895-Ն որոշման՝ առանձին դեպքերում սահմանված է, որ կենսաթոշակ և նպաստ ստանալու դիմումը ներկայացվում է շահառուի բնակության վայրի տարածքային բաժին:
1.2. Առկա խնդիրներին առաջարկվող լուծումը

Հաշվի առնելով վերը նշվածը՝ առաջարկվում է համապատասխան փոփոխություններ և լրացումներ կատարել  ՀՀ կառավարության 2014 թվականի մարտի 6-ի N 275-Ն, 2014 թվականի հունիսի 26-ի N 635-Ն, 2015 թվականի հոկտեմբերի 8-ի N 1179-Ն, 2015 թվականի դեկտեմբերի 29-ի N 1566-Ն, 2011 թվականի մայիսի 5-ի N 665-Ն 2014 թվականի օգոստոսի 28-ի N 895-Ն որոշումների մեջ:

2. Կարգավորման առարկան
ՀՀ կառավարության 2016 թվականի հոկտեմբերի 13-ի նիստի արձանագրության 2-րդ կետի հանձնարարականի համաձայն, նախագծով առաջարկվում է սահմանել, որ սկսած 2017 թվականի հունվարի 1-ից`  
· քաղաքացու բնակության վայրի տարածքային կենտրոն է համարվում այն տարածքային կենտրոնը, որտեղ փաստացի ներկայացվում է երեխայի ծննդյան միանվագ նպաստ (ՀՀ կառավարության 2014 թվականի մարտի 6-ի N 275-Ն որոշման փոփոխություն), խնամքի նպաստ (ՀՀ կառավարության 2015 թվականի դեկտեմբերի 29-ի N 1566-Ն որոշման փոփոխություն), չաշխատող անձին մայրության նպաստ (ՀՀ կառավարության 2015 թվականի հոկտեմբերի 8-ի N 1179-Ն որոշման փոփոխություն), ծերության նպաստը, հաշմանդամության նպաստը, կերակրողին կորցնելու դեպքում նպաստը, նպաստառուի մահվան դեպքում թաղման նպաստը (ՀՀ կառավարության 2014 թվականի հունիսի 26-ի N 635-Ն որոշման փոփոխություն) նշանակելու և վճարելու գրավոր դիմումը (նախագծի 1-ին, 2-րդ, 3-րդ և 4-րդ կետեր),

· աշխատանքային կենսաթոշակ նշանակելու գրավոր դիմումը և անհրաժեշտ փաստաթղթերը ներկայացվում է ծառայության` կենսաթոշակ նշանակող ստորաբաժանում (ՀՀ կառավարության 2011 թվականի մայիսի 5-ի N 665-Ն որոշման փոփոխություն, նախագծի 5-րդ կետ),

· հուղարկավորության նպաստ, օրենքով սահմանված կենսաթոշակ  նշանակելու գրավոր դիմումը և անհրաժեշտ փաստաթղթերը ներկայացվում է տարածքային բաժին (ՀՀ կառավարության 2014 թվականի օգոստոսի 28-ի N 895-Ն որոշման փոփոխություն, նախագծի 6-րդ կետ):

3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում, սկսած 2017 թվականի հունվարի 1-ից  խնդրո առարկա նպաստների և կենսաթոշակների դիմումները կարող են ներկայացվել ցանկացած տարածքային բաժին՝ անկախ շահառուի հաշվառման վայրից:

ՏԵՂԵԿԱՆՔ

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտների և ծախսերի էական ավելացման կամ նվազեցման բացակայության մասին
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կամ լրացում կատարելու անհրաժեշտություն չկա:






